
ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒԼԻՍԻ 18-Ի N 924-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը. «Գույքի նվիրատվությունն ընդունելու և գույք ամրացնելու մասին» ՀՀ կառավարության 28․07․2019թ․ թիվ 924-Ա որոշմամբ (այսուհետ՝ Որոշում) կանոնակարգվել է 2015-2016թթ. ընթացքում Համաշխարհային Բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում ՀՀ մի շարք մարզերում կառուցված բժշկական կազմակերպությունների շենքերի հանձնման և ընդունման գործընթացը։ Մասնավորապես՝ Որոշման նպատակն էր պետական ոչ առևտրային կազմակերպությունների կարգավիճակով  առողջության առաջնային պահպանման կենտրոնների համար  վարկային միջոցներով կառուցված շենքերը գրանցել որպես պետական սեփականություն։
Որոշմամբ նախատեսված միջոցառումների իրականացման համար սահմանվել են ժամկետներ, որոնք բաց թողնելու արդյունքում հնարավոր չէ իրականացնել ՀՀ Արարատի մարզի Լանջազատ և Մխչյան համայնքներում Որոշմամբ նախատեսված  աշխատանքները։  
[bookmark: _GoBack]Մասնավորապես՝ որոշման իրագործման նպատակով քննարկումներ են ծավալվել ՀՀ Արարատի մարզպետարանի, համապատասխան համայնքների ներկայացուցիչների, բժշկական կազմակերպությունների և շահագրգիռ պետական մարմինների, ինչպես նաև ներգրավված մասնավոր կազմակերպությունների՝ չափագրողների հետ։ Քննարկումները ձգձգվել են, քանի որ անհրաժեշտ էր հավաքագրել փաստաթղթերի ամբողջական փաթեթը, ինչից հետո հնարավոր կլիներ մեկնարկել որոշմամբ նախատեսված հողամասերի և շենքի նկատմամբ սեփականության իրավունքի փոխանցման գործընթացը։ Արդյունքում, բաց են թողնվել թիվ 924-Ա որոշման 2-րդ կետով նախատեսված ժամկետները:
2․ Առաջարկվող կագավորումների բնույթը
«Հայաստանի Հանրապետության կառավարության 2019 թվականի հուլիսի 18-ի N 924-Ա որոշման մեջ փոփոխություններ կատարելու մասին» ՀՀ կառավարության որոշման նպատակն է երկարացնել ՀՀ կառավարության 28․07․2019թ․ թիվ 924-Ա որոշմամբ սահմանված միջոցառումների իրականացման ժամկետը, ինչը հնարավորություն կընձեռնի ՀՀ Արարատի մարզի Լանջազատ և Մխչյան համայնքներում ավարտին հասցնել ՀՀ կառավարության 28․07․2019թ․ թիվ 924-Ա որոշմամբ նախատեսված՝ առողջության առաջնային պահպանման կենտրոնների համար կառուցված շենքերի՝ որպես Հայաստանի Հանրապետության սեփականություն գրանցման և բժշկական կազմակերպություններին ամրացման աշխատանքները։  
3․Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ԱՆ «Առողջապահական ԾԻԳ» պետական հիմնարկի համապատասխան մասնագետների կողմից:
4․Ակնկալվող արդյունքը 
ՀՀ կառավարության որոշման նախագծի ընդունումը կնպաստի վարկային ծրագրի շրջանակներում ՀՀ Արարատի մարզում կառուցված շենքերի պահպանմանը ու նպատակային նշանակությանը համապատասխան շահագործմանը, ինչպես նաև կաջակցի դրանց իրավական կարգավիճակների հստակեցման գործընթացին:

ՏԵՂԵԿԱՆՔ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒԼԻՍԻ 18-Ի N 924-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության կառավարության 2019 թվականի հուլիսի 18-ի N 924-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒԼԻՍԻ 18-Ի N 924-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2019 թվականի հուլիսի 18-ի N 924-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

